
AUTORIZACIÓN DA NAI, PAI OU PERSOA TITORA 
 
 
No curso 2015-2016 as ensinanzas que se relacionan a continuación están cofinanciadas polo 
Fondo Social Europeo: 
 

- 1º e 2º de Formación Profesional Básica 
- 3º da ESO – Novos itinerarios  
- Programas de Mellora da Aprendizaxe e do Rendemento PMAR (en 3º da ESO)  
- Programas de Diversificación Curricular (en 4º da ESO) 

 

Existen dous programas operativos que cofinancian estas actuacións, o Programa Operativo 
(PO) do Fondo Social Europeo (FSE) de Galicia 2014-2020 e do PO de Emprego, Formación e 
Educación 2014-2020 xestionado polo Ministerio de Educación, Cultura e Deporte. 

O artigo 125.2.d do Regulamento (UE) 1303/2013 do Parlamento Europeo e do Consello, polo 
que se establecen disposicións comúns relativas aos fondos europeos, entre eles o Fondo Social 
Europeo, recolle a obriga da existencia de rexistros informáticos dos datos individuais de cada 
participante.  

No artigo 142.1.d da mesma norma indícase que a Comisión pode suspender total ou 
parcialmente os pagos dun Programa Operativo se, entre outras razóns, “a calidade e 
fiabilidade do sistema de seguimento ou dos datos sobre indicadores comúns e específicos 
presentan unha deficiencia grave.” 

Os microdatos (os rexistros informatizados individuais de cada participante) deben estar 
dispoñibles para os controis e auditorías pertinentes que analicen a fiabilidade dos devanditos 
sistemas así como a fiabilidade dos datos transmitidos nos indicadores de seguimento. No caso 
da análise sobre a fiabilidade dos datos, a pista de auditoría termina na documentación soporte 
(ou fontes) usada para a recollida dos datos.  

A Consellería de Cultura, Educación e Ordenación Universitaria ten que ter eses microdatos. Na 
aplicación informática que utilizan os centros educativos e a propia Consellería para a xestión 
administrativa e académica (XADE), constan datos académicos, persoais e familiares do 
alumnado, pero hai certos datos que non están recollidos no XADE e, polo tanto, é preciso que 
solicitarllos ao alumnado a través de cuestionarios que se cubren “on-line” nunha plataforma 
que habilitará a Xunta de Galicia para todos os participantes de fondos europeos. Eses datos 
que temos que solicitar son datos que non se inclúen no proceso de matriculación nin figuran 
no expediente académico. 

Para que o alumnado poida contestar as preguntas que están previstas nos cuestionarios 
cómpre que o alumnado posúa unha conta de correo electrónico na que se lle poida enviar un 
correo facilitándolle un acceso de usuario e contrasinal para que poida entrar na aplicación 
informática da Xunta de Galicia e cubrir os cuestionarios “on-line”. A conta de correo pode ser 
calquera das que se ofrecen gratuitamente. 

Ao alumnado solicitaráselle en tres momentos que cubra tres cuestionarios: un deles mentres 
están cursando as ensinanzas (indicador de execución), outro no prazo das catro semanas a 
contar dende que remata o curso (indicador de resultado inmediato) e, o terceiro, aos seis 
meses desde que rematou o curso (indicador de resultado a longo prazo). 

Os datos dos cuestionarios que non figuran no expediente do alumnado e que, polo tanto, 
aparecen nos cuestionarios son os relativos a: 

 

Situación familiar (contestará a un deles). 

- Se vive nun fogar sen emprego. 

- Se ten fillos ao seu cargo. 

- Se vive nun fogar composto de un único adulto (con ou sen fillos ao seu cargo). 

- Ningún dos anteriores. 

Desfavorecidos/as (poderá contestar: si, non, non contesto). 

- De orixe estranxeira ou inmigrantes. 

- Minorías étnicas. 

- Se ten algunha discapacidade. 

- Outras persoas desfavorecidas. 

- Sen fogar ou afectado pola exclusión en canto a vivenda. 

- Vive en zona rural. 

Situación laboral (contestará a un deles). 

- En busca de traballo tras a súa participación (só se estaba inactivo ao comezo). 

- Obtivo un emprego, incluído por conta propia, tras a súa participación. 

- Ningunha das anteriores. 

Formación (contestará a un deles). 

- Integrado nos sistemas de educación ou formación tras a súa participación (só 
se non o estaba ao comezo). 

- Obtivo unha cualificación tras a súa participación. 

- Ningunha das anteriores. 

Emprego (contestará a un deles). 

- Obtivo un emprego, incluído por conta propia, no prazo dos seis meses seguintes 
á súa participación. 

- Mellorou a súa situación no mercado de traballo no prazo dos seis meses 
seguintes á súa participación (só para empregados ao comezo). 

- Ningunha das anteriores. 

De conformidade co establecido no Artigo 5 da Lei Orgánica 15/1999, do 13 de decembro, de 
Protección de datos de carácter persoal (BOE 298, do 14-12-1999), informáselle dos seguintes 
termos: 

. Os datos de carácter persoal que se subministren serán obxecto de tratamento nos ficheiros 
responsables da Consellería de Facenda e Consellería de Cultura, Educación e Ordenación 
Universitaria. 

. A finalidade do tratamento é xestionar axudas cofinanciadas con fondos europeos. Estes datos 
poderían ser cedidos á Administración Xeral do Estado, á Axencia Tributaria, ó Consello de 
Contas da Xunta de Galicia e á Unión Europea. 

. Pódense exercer os dereitos de acceso, rectificación, cancelación e oposición ante as citadas 
consellerías, solicitándoo a: 

- Secretaría Xeral Técnica da Consellería de Cultura, Educación e Ordenación 
Universitaria, Edificio administrativo San Caetano s/n – 15781 Santiago de Compostela 
(A Coruña), ou mediante un correo electrónico a sxt.cultura.educación@xunta.es. 

- Dirección Xeral de Proxectos e Fondos da Consellería e Facenda, Edificio administrativo 
San Caetano s/n – 15781 Santiago de Compostela (A Coruña). 

En virtude da Lei Orgánica 15/1999, do 13 de decembro, de Protección de Datos de Carácter 
Persoal, as  preguntas sobre “Situación familiar” só se contestarán polo alumnado se é maior de 
idade. No caso de alumnado menor de idade sería necesaria a autorización do pai/nai ou titor 
legal para contestar ás mesmas. 

Tendo en conta o anterior, 

 

D/Dª ................................................................................................., pai / nai / 
titor/a, do alumno/a ................................................................................................, 
expreso o meu consentimento para que o meu fillo / a miña filla / o meu titorado/a ou 
representado/a legal conteste ás preguntas dos cuestionarios que figuran máis arriba, 
relativa as ensinanzas que cursa durante o curso académico 2015-2016 ou en futuros 
cursos académicos, sempre que estean cofinanciados con fondos europeos do período 
de programación 2014-2020. 

 
Asinado: 
 
 
 
 
 
Pai, nai ou titor/a legal do/da menor 

